Коми Республикаын кутасны пöртны олöмö​ биоломтасöн вöдитчöм кузя пилотнöй проектъяс Финляндиялöн опыт серти, кодi энергоэффективносьт юкöнын мир пасьтаын медводдзаяс лыдын.
Та йылысь талун висьталiсны Коми Республикаса экономика сöвмöдан министр Андрей Шеремет да Коми Республикаса  промышленносьт, транспорт да связь сöвмöдан министр Антон Фридман.

А.Шереметлöн кывъяс серти, неважöн Финляндияö ветлiгöн республикаöс петкöдлысьяс тöдмасисны сыöн, кыдзи технология боксянь вöдитчöны чагйöн энергетика могъяс збыльмöдöм могысь коланлун вылö. А.Фридман пасйис, мый уна сикас ломтасöн колана ногöн вöдитчигöн татшöмсяма энергия источниклö​н тшупöдыс лоö 60 %.
Кыдзи гöгöрвоöдiс Экономика сöвмöдан министр, тöдчанаöн лоö лöсьöдны система, мый лоö выль сикас ломтасöн вöдитчöмлы подулöн.  Медводз, пилотнöй проектъяссö артыштöма пöртны олöмö Удора да Мылдiн районъясын. Кыдзи найö пöртсясны олöмö, сiдзи кутас мунны водзö уджыс тайö туйвизьын.
А.Фридман пасйис, мый финъяслöн опыт серти котельнöйяссö биоломтас вылö вуджöдöмлöн медводдза тшупöдын ковмасны канмусянь инвестицияяс. «Кöть эськö сьöкыд на артавны татшöмсяма энергия источникъяс вылö вуджöдiгöн став рöскодсö», - содтiс А.Шеремет. 
Республикаын энергоэффективносьт кыпöдöм серти кутас уджавны торъя уджалан группа, кытчö пырасны республикаса быд сикас ведомствоясысь, вöр овмöсъясысь йöз да «Шоныд сетан Коми компания» ВАК.
